
Kailasavasamahima

ಕೈಲಾಸವಾಸಮಹಿಮಾ

ಕೈಲಾಸಾಚಲವಾರ್ತಾಪಿ ನ ಶಕ್ಯಾ ಗಮನಂಕಥಂ .

ಸುರಾ ವಿಷ್ಣ್ವಾದಯಃ ಪೂರ್ವೇ ಬ್ರಹ್ಮಾಪಿ ಭಗವದ್ಗಣಾಃ .. 19..
ಮುನಯಸ್ತಪತೇಽದ್ಯಾಪಿ ಕೈಲಾಸನಗವೀಕ್ಷಣೇ .

ಕೈಲಾಸಗಮನೇ ಲಿಪ್ಸಾಂಧೃತ್ವಾ ತೇ ಸುರಸತ್ತಮಾಃ .. 20..
ಶಿವಪ್ರಸಾದಸಿಧ್ಯರ್ಥಂ ತಪ್ಯಂತೇ ಪರಮಂತಪಃ .
ಕೇಚಿತ್ಪಂಚಾಗ್ನಿನಿರತಾಸ್ಸಮೀರಣಸುಪಾರಣಾಃ .. 21..
ವೃಂತಶ್ಲಥಛದಾಶಾಶ್ಚ ಕೇಚಿದ್ವಾರಿಷು ಸಂಸ್ಥಿತಾಃ .
ಕಟಧೂಮಶಿಖಾಪಾನಾಃ ಕೇಚಿಚ್ಚೈವೋರ್ಧ್ವಬಾಹವಃ .. 22..
ಭಸ್ಮಛನ್ನಾಭಸ್ಮಸಂಸ್ಥಾಃ ಕೇಚಿಚ್ಛ್ರೀರುದ್ರಜಾಪಕಾಃ .
ಭಸ್ಮಾಂಕಾಬಿಲ್ವಮೂಲೇಷುಕೇಚಿತ್ಪಂಚಾಕ್ಷರಾದರಾಃ .. 23..
ರುದ್ರಾಕ್ಷವರಕೋಟೀರಾಶ್ಶಿವನಾಮಪರಾಯಣಾಃ .
ಕೇಚಿಲ್ಲಿಂಗಾರ್ಚನಪರಾಸ್ತ್ರಿಕಾಲಂ ಬಿಲ್ವಪಲ್ಲವೈಃ .. 24..
ಏವಂ ತಪೋಭಿರತ್ಯುಗ್ರೈಸ್ತಪ್ಯಂತಿ ಮುನಯಸ್ಸುರಾಃ .
ಸದಾಶಿವಪ್ರಸಾದೋ ಹಿ ತೇಷಾಂಭಾವಿ ಮುನೀಶ್ವರಾಃ .. 25..
ಸರ್ವಲೋಕೇಷುಗಂತಾರಸ್ಸರ್ವಧರ್ಮಪರಾಯಣಾಃ .
ಪುನರಾವೃತ್ತಿನಸ್ಸರ್ವೇ ನ ಕೈಲಾಸಗತಾ ಮುನೇ .. 26..

ಯತಯೋಽಪಿ ನಿವರ್ತಂತೇ ಜ್ಞಾನನಿರ್ಧೂತಕಲ್ಮಷಾಃ .
ಶಿವಪ್ರಸಾದಲಭ್ಯೋಽಯಂಕೈಲಾಸೋ ಹ್ಯತಿದುರ್ಲಭಃ .. 27..
ಮೇರುಶೃಂಗಗಕೈಲಾಸಶಿಖರೇವರಶಾಂಭವಾಃ .
ಪೂಜಯಾ ಶ್ರದ್ಧಯಾ ಶಂಭೋರೀಶಾನಸ್ಯ ಪದಂಗತಾಃ .. 28..
ಸುಖಿನಸ್ಸಂಪ್ರಮೋದಂತೇ ಸ್ವರ್ಗಕೋಟಿಗುಣಾಧಿಕೇ .

ಮಹಾಕೈಲಾಸಗಮನಮಸ್ಮಾಕಂಕಿಂ ಪುನರ್ನೃಣಾಂ .. 29..

ಶಿವಪ್ರಸಾದಹೀನಾನಾಂ ತತ್ಕಥಾಶ್ರವಣಂ ನ ಹಿ .

ಅನೇಕಕೋಟಿಕಲ್ಪೋತ್ಥತಪಸಾ ಪ್ರಾಪ್ಯ ಏವ ಸಃ .. 30..
ಮೇರುಮಂದರಸಂಕಾಶರತ್ನಸ್ವರ್ಣಾದಿದಾನತಃ .
ಸತ್ರಾತಿರಾತ್ರಕಲನೈರ್ವೇದಾಧ್ಯಯನಕೋಟಿಭಿಃ .. 31..

ಗವಾಂಕೋಟಿಪ್ರದಾನೈರ್ವಾ ವಿದ್ಯಯಾ ತಪಸಾಪಿ ವಾ .

ಇಷ್ಟಾಪೂರ್ತಾದಿಧರ್ಮೈಂರ್ವಾ ಕೈಲಾಸಪ್ರಾಪ್ತಿರೇವ ನ .. 32..

ಶಿವಪ್ರಸಾದಾಲ್ಲಭ್ಯೋಽಯಂ ಪ್ರಸಾದೋ ದುರ್ಲಭೋ ನೃಣಾಂ .

ದೇವ್ಯಾ ಮಯಾ ಗಣೇಶೇನ ನಂದ್ಯಾದ್ಯೈರ್ಗಣಪೈರಪಿ .. 33..

ಕೈಲಾಸಬಾಹ್ಯಪ್ರಾಕಾರೇ ತಪಸಾ ಯಾಚಿತಾ ಸ್ಥಿತಿಃ .
ಅನೇಕಯುಗಸಂತಪ್ತತಪಸಾ ತೋಷಿತಶ್ಶಿವಃ .. 34..
ಶಿವಪ್ರಸಾದೇನ ವಯಂ ತದ್ಬ್ರಾಹ್ಯಶಿಖರಾಶ್ರಯಾಃ .
ಗಣ್ಯಂತೇ ಸಿಕತಾ ಭೂಮೌ ಗಣ್ಯಂತೇ ದಿವಿ ತಾರಕಾಃ .. 35..
ಕೈಲಾಸಾಪಾರಶೃಂಗಸ್ಥಲಿಂಗಾನಾಂಗಣನಾ ನ ಹಿ .

ತತ್ರಾಪಿ ಕೋಟಿಲಿಂಗಾನಾಮುತ್ತಮಾನಾಂ ಶ್ರುತಾ ಮಯಾ .. 36..

ತತೋಸ್ಪಿ ಲಕ್ಷಲಿಂಗಾನಾಂ ತತೋಽಯುತಸಹಸ್ರಕಂ .

ಉತ್ತಮಾನಾಂಚ ದೇವ್ಯೈ ತದ್ಗದತಾ ಶ್ರೀಶಿವೇನ ಹಿ .. 37..

ಗಣನಾ ಗಣ್ಯತೇ ಕೇನ ಕಲ್ಪಕೋಟಿಶತೈರಪಿ .

ಅನಿರ್ವಚನಮಾಯಸ್ಯ ಮಾಯಿನಶ್ಶ್ರೀತ್ರಿಶೂಲಿನಃ .. 38..
ಕೋ ವೇದ ಮಹಿಮಾನಂ ತು ತತ್ರ ತನ್ಮೌಲಿಲಿಂಗಗಂ .

ಸ ವೇದ ವೇದನಿಶ್ವಾಸಸ್ಸರ್ವಜ್ಞಶ್ಶಶಿಶೇಖರಃ .. 39..
ಶಿವಸನ್ನಿಧಿರೇವ ಸನ್ನಿಧಿಸ್ಸ್ಯಾದ್ವಿಬುಧಾಧೀಶಪದಾಬ್ಜರತ್ನವಾರಿಧಿಃ .
ಜನಿನಾಶಪ್ರಭವಾಪರಾಧಸಂಧಿಃ ಪ್ಲುತಿಜಾಪಾರವಿಶೇಷತೋಷಗಾಧಿಃ .. 40..
ನಿಧಿರೇವಾಖಿಲಸಂಪದಾಂ ಯುಗಾಧಿರ್ಭವಭಕ್ತಾಮಲಚೇತದಾರಿತಾಖಿಲಾಧಿಃ ..
ಏವಂಕೈಲಾಸಶೈಲಾಮಲಶಿಖರವರೈರ್ಮೌಲಿಕುಂಭೈಕಜಾಲೈಃ
ತತ್ರಾಪಾರಶಿವಾಲಯಸ್ಥಿತಮಹಾಲಿಂಗೌಘಲಿಂಗಾಶ್ರಯೈಃ .
ಈಶಾಪಾರಮನೋವಿಲಾಸಜನಿತೈರ್ದೃಷ್ಟ್ವಾ ಮಹೇಶಸ್ಸ್ವಯಂ
ಬಾಲಾರ್ಧಾಕೃತಿರಿಂದುಮೌಲಿರನಲಾಲಂಕಾರಭಾಲಾಕ್ಷಕಃ .. 41..
ಕಾಲಾರಿಃ ಕಲಧೌತಶೈಲಶಿಖರಂ ಲಿಂಗಾಲಿಪೂರ್ಣಂಕರೋತ್ .. 42..

..ಇತಿ ಶಿವರಹಸ್ಯಾಂತರ್ಗತೇ ಮಾಹೇಶ್ವರಾಖ್ಯೇ ಕೈಲಾಸವಾಸಮಹಿಮಾ ..

- .. ಶ್ರೀಶಿವರಹಸ್ಯಂ . ಮಾಹೇಶ್ವರಾಖ್ಯಃ ಪ್ರಥಮಾಂಶಃ . ಅಧ್ಯಾಯಃ 37 -

Skanda ಸ್ಕಂದ describes about the merits of residing in the premises of Mount Kailāsa

ಕೈಲಾಸ ಶೈಲ, and mentions about the aspirantions of sādhaka-s ಸಾಧಕಾಃ to be able

to conduct their respective sādhanā-s ಸಾಧನಾ at or at least near to or around Kailāsa

ಕೈಲಾಸ.

ŚivarahasyamAṃśaḥ-1 (Māheśvarākhya)ಶಿವರಹಸ್ಯಂಅಂಶಃ-1 (ಮಾಹೇಶ್ವರಾಖ್ಯ) has
several descriptions about Mount Kailāsa ಕೈಲಾಸ ಶೈಲ and Śiva ಶಿವ. Selected verses

from some of the chapters are presented here.

